
Transcription du poeme

Texte

Quoy que Langey soit cendre desormais
Sa langue en parle aussi bien que jamais
Car le hault Dieu n’a point voulu permettre
Morir la langue en quoy il voulut mettre

Tant de sc¢avoir, I’arrousant d’eau liquides
Dedans le fleuve aux Nymphes Aonides.
Elle, dist il, a jamais ne mourra

Et pour sa guyde un docte maistre aura.
{H1v}Sus sus, Mercure ores coupe & debrise
Ta douce langue, une neuve soit prise,

Pren vistement du bon Langey la langue
Pour prononcer toute grave harangue.
Mercure adoncq’ obeissant au Dieu

Coupe sa langue & met l'autre en son lieu :
Incontinent il parla bon Romain

Bon Espagnol, bon Francoys bon Germain.
Les dieux s’en sont esbahiz grandement,

Et n’ont cogneu Mercure aucunement
Parlant ainsi : Sur ce Momus parla :

Cessez, dist il, ceste langue qu’il a

Fust a Langey, laquelle ne dist oncques

Un tout seul mot de mensonges quelconques
Mais ce larron & subtil mensonger

Ne la poura a bien dire renger,

Tu faux, Momus, c’est Langey, dist dieu lors
Qui a saisi de Mercure le corps,

Sa douce langue & a bien dire experte,

En donne a tous la cognoissance aperte,

Il fut jadis des Roys mediateur
Embassadeur, & conciliateur :

Mais maintenant sur tous les bien-heureux
Il reluyra & sera tout entr’'eux.

